... LONDON
¥ METROPOLITAN
lllllllllll

Negeseuon
allweddol o
waith ymchwil:

Yr Heddlu

Nicola Sharp-Jeffs, Maddy Coy a Liz Kelly

lonawr 2017



Papur briffio i swyddogion yr heddlu yw hwn. Mae’n dod & negeseuon allweddol ynghyd o
waith ymchwil ynghylch camfanteisio’n rhywiol ar blant ac yn nodi’r goblygiadau o safbwynt
ymarfer. Dylid ei ddarllen ar y cyd & chanllawiau i weithwyr proffesiynol ar fynd i’r afael a
chamfanteisio’n rhywiol ar blant [Dolenni at y canllawiau Cymraeg a’r canllawiau Saesneq].

Negeseuon allweddol

B Mae camfanteisio’n gallu digwydd i bobl ifanc o bob cefndir. Er mai merched ifanc yw’r
mwyalfrif o’r dioddefwyr, mae camfanteisio’n gallu digwydd i fechgyn a dynion ifanc hefyd.

B Ychydig iawn o bobl ifanc sydd wedi dioddef yn sgil camfanteisio rhywiol sy’n mynd yn
uniongyrchol at yr heddlu.

B Mae angen cael ffordd ragweithiol a deallus 0 adnabod dioddefwyr a drwgweithredwyr.

B Mae angen i berthnasoedd & phobl ifanc gael eu hadeiladu ar sylfaen o ofal a pharch,
a chydnabyddiaeth o effeithiau camdriniaeth.

B Mae angen i bobl ifanc gael cymorth dwys. Yn ogystal & gwella’r canlyniadau iddyn nhw,
bydd hefyd yn gwella’r canlyniadau ar gyfer cyfiawnder troseddol. Dylai’r heddlu wneud yn
Siwr bod ganddynt gysyllitiadau agos ag asiantaethau sy’n gallu cynnig hyn.

B Gellir defnyddio mesurau sifil a throseddol i darfu ar ddrwgweithredwyr.

W Gall codi ymwybyddiaeth mewn ysgolion a phrosiectau ieuenctid helpu’r heddlu i feithrin
perthynas gadarnhaol & phobl ifanc, gan roi mwy o hyder iddynt roi gwybod am

Camfanteisio’n Rhywiol ar Blant

Mae camfanteisio’n rhywiol ar blant yn ffurf ar gam-drin plant yn rhywiol lle ceir elfen o gyfnewid
a budd i'r drwgweithredwyr. Does dim un ffordd benodol o gamfanteisio’n rhywiol ar blant
(Canolfan Camfanteisio ar Blant a’'u Hamddiffyn Ar-lein, 2011; Berelowitz et al, 2012; Gohir,
2013). Mae meithrin perthynas amhriodol yn gyffredin mewn ambell ffurf ar gamfanteisio’n
rhywiol ar blant, gan gynnwys ar-lein, ond nid yw hyn yn digwydd bob tro (Beckett, 2011;
Melrose, 2013). Mae camfanteisio (drwy gyswllt) ar-lein a heb fod ar-lein yn gallu gorgyffwrdd
(Fox a Kalkan, 2016). Os yw plant a phobl ifanc yn ymddangos fel pe baent yn cydweithredu, ni
daylid cymryd eu bod yn cydsynio: yn gyfreithiol, maen nhw dan oed ac yn gallu cael eu rheoli
a’u cymell mewn sawl ffordd. Mae’r ffyrdd hyn o gamddefnyddio pwer yn debyg i’r rhai a welir
mewn achosion o drais domestig.

Er bod holl dystiolaeth yr ymchwil hyd yma yn dangos mai genethod a merched ifanc yw’r
mwyalrif o’r dioddefwyr, mae camfanteisio rhywiol yn gallu digwydd i fechgyn a dynion ifanc
hefyd. Yr oedran cyfartalog pan ddaw pryderon i’r amlwg am y tro cyntaf yw 12-15 oed, ond mae
astudiaethau diweddar yn dangos bod mwy a mwy o blant rhwng 8 ac 11 oed yn cael eu cyfeirio,
yn enwedig mewn achosion o gamfanteisio ar-lein. Nid oes cymaint o wybodaeth ar gael am
gamfanteisio ar blant a phobl ifanc o gymunedau Pobl Ddu a Lleiafrifoedd Ethnig (BME), a phobl
Lesbiaidd, Hoyw, Deurywiol a Thrawsrywiol (LGBT) (Ward a Patel, 2006; Gohir, 2013; Coy, 2016;
Sharp, 2015; Fox, 2016). Mae’n bwysig cofio nad oes dioddefwr ‘nodweddiadol’.

Wedi dweud hynny, mae rhai pobl yn fwy agored i gamfanteisio nag eraill, ac mae amryw o
ffactorau wedi’'u nodi y dylai gweithwyr proffesiynol fod yn ymwybodol ohonynt. Mae’r rhain yn
cynnwys: cam-drin blaenorol yn y teulu; amddifadedd; digartrefedd; camddefnyddio sylweddau;

anabledd; bod mewn gofal; rhedeg i fiwrdd/mynd ar goll a chysylltiadau & gangiau (Brown

et al.2016; Coy, 2009; Franklin, Raws a Smeaton, 2015; Harris a Robinson, 2007; Klatt et al.
2014; Jago et al. 2011; Smeaton, 2013). Nid ydym yn gwybod a yw’r rhain hefyd yn berthnasol
i bobl ifanc lle mae’r broses o gamfanteisio arnynt yn cychwyn neu’n digwydd yn liwyr ar-lein, er
bod ambell ffactor i'w weld yn codi yn y ddau gyd-destun (Whittle et al, 2013).

Nid yw’r rhain, na rhestri o ddangosyddion, yn dystiolaeth bod camfanteisio rhywiol

wedi digwydd. Yr unig beth maent yn ei wneud yw dweud wrthych chi bod angen i chi
ddefnyddio’ch barn a’ch chwilfrydedd proffesiynol i weld beth yw sefylifa pob person ifanc. Y
cam cyntaf yw rhannu gwybodaeth rhwng asiantaethau. Y cam nesaf yw cael sgwrs sensitif
ond holgar & phobl ifanc.

Rhwystrau rhag dod ymlaen

Anaml iawn y bydd pobl ifanc sydd wedi dioddef yn sgil camfanteisio rhywiol yn mynd at yr
heddlu’n uniongyrchol, oni bai eu bod mewn perygl dybryd. Yn hytrach na hynny, mae’n bosib
y bydd swyddogion yr heddlu (gan gynnwys ymatebwyr cyntaf) yn dod i gysylitiad & phobl ifanc
sydd wedi dioddef yn sgil camfanteisio gan eu bod wedi: rhedeg i ffwrdd neu fynd ar goll; bod
yn rhan o ymddygiad troseddol, fel camddefnyddio sylweddau, gweithgarwch troseddol, cyswillt
a gangiau, ymddygiad gwrthgymdeithasol; tynnu pobl ifanc eraill i sefyllfacedd o gamfanteisio’n
rhywiol ar blant (Bartlett, 2016; Berelowitz, et al. 2013).

Gall cymryd amser i ofyn cwestiynau treiddgar fynd o dan groen y sefylifa neu’r drosedd sydd dan
sylw, a dangos o bosib bod y person ifanc hefyd yn ddioddefwr (Beckett, 2011; Ghani, 2016).

Gall yr heddlu hefyd gael gwybod am gamdriniaeth gan oedolyn ar &l i berson ifanc ddweud
wrtho am hynny. Gallai trydydd parti godi pryderon hefyd, gan gynnwys rhieni neu oedolion
gyda dyletswydd gofal (Allnock, 2015; Beckett et al. 2015; Hughes a Thomas, 2016). Gall cyrff
eraill fel Canolfan Cyfeirio Ymosodiadau Rhywiol (SARC) gyfeirio achosion hefyd.

Efallai nad yw’r bobl ifanc yn meddwl amdanynt eu hunain fel dioddefwyr, gan gredu eu bod
mewn cariad (Pearce, 2009). Mae hyn yn golygu nad ydynt yn meddwl! bod angen cysylltu &’r
heddlu o bosib.

Mae parodrwydd plant a phobl ifanc i gysylitu &’r heddlu hefyd yn gysylitiedig &'r canlynol:

M profiadau blaenorol o’r heddlu;
B a ydynt eisiau cysylltu &'r heddlu;
M eu hyder yng ngallu’r heddlu i"'w gwneud yn ddiogel;

W ofn y byddai gwneud hynny’n gallu arwain at ganlyniadau negyddol iddyn nhw
neu i’'w teulu;

M teimlo eu bod ar fai;
B ofn na fydd neb yn eu credu; ac

B ofn cael eu beirniadu (Y Grwp Seneddol Amibleidiol, 2014; Allnock a Miller, 2013;
Beckett et al. 2015).



Mae dangos eich bod yn ymwybodol o’r pryderon hyn yn un ffordd o gychwyn sgwrs ac o
feithrin ymddiriedaeth gyda pherson ifanc.

Mae pobl ifanc yn tueddu i gredu’n gyffredinol nad yw’r heddlu’n trin plant a phobl ifanc yn deg
(Beckett et al. 2015). Mae hyn yn arbennig o wir i bobl ifanc: sydd wedi bod mewn gofal neu
sydd mewn gofal ar hyn o bryd; sy’n dod o gymuned leiafrifol; neu sydd ag anabledd (Y Gnivp
Seneddol Amibleidiol, 2014; Beckett a Warrington, 2015; Horvath et al. 2014; Miller a Brown,
2014). Felly gallai pobl ifanc ymddangos yn amharod i gydweithredu, neu’n ymosodol hyd yn
oed, pan fydd yr heddlu’n mynd atynt neu pan fyddant yn siarad &’r heddlu (Coy, 2009; Beckett
a Warrington, 2015; Hickle, 2016; Leon a Raws, 2016).

Ceir llawer o enghreifftiau lle mae pobl ifanc yn dweud eu bod wedi teimlo diffyg parch a
sensitifrwydd y tro cyntaf iddynt ddod i gysylitiad &’r heddlu.

“Fe wnaeth fy mhrofiad i wneud i mi deimlo’n ofnadwy... dwi’n teimlo fy
mod i’n methu mynd at yr heddlu ddim mwy achos yr unig beth fyddan
nhw’n ei wneud fydd chwerthin ar fy mhen; fe fydda i’n cael fy meirniadu
ac yn cael fy mrifo go iawn.”

Er mwyn rhoi sylw i hyn, gall swyddogion yr heddlu weithio i greu perthynas seiliedig ar ofal a
pharch, y sylfeini ar gyfer sefydlu ymddiriedaeth (Bartlett, 2016; Coy, 2009, 2016; Firmin, 2016;
Sidebotham et al. 2016; Shuker, 2013).

Mae pobl ifanc yn gwybod pan maent yn cael eu trin gyda pharch a phan mae rhywun yn
gwrando arnynt yn ofalus. Maent yn ymateb i weithwyr proffesiynol sy’n llawn gwybodaeth,
yn gyfeillgar, yn hawdd siarad & nhw, yn garedig, yn sensitif, yn llawn gofal ac yn cadw eu
haddewidion (Hughes a Thomas, 2016; Beckett et al. 2015; Cossar et al. 2013; Firmin, 2016;
Gilligan 2016). Dyma sut gall yr heddlu wneud hyn:

B cynnig i’r person ifanc siarad & phlismon neu blismones;
W sicrhau bod yr un swyddog ar gael dros gyfnod o amser;

M rhoi cynnig i oedolyn y mae’r person ifanc yn ymddiried ynddo fod yn bresennol oni bai
ei bod yn well ganddo gael ei weld yn breifat;

W adnabod a chydnabod teimladau’r person ifanc;

W cyfathrebu mewn ffordd anfeirniadol a chymryd gofal i beidio & dangos arwyddion o
sioc/anesmwythdra neu o fod ar frys (e.e. edrych ar y cloc) yn anfwriadol;

W gofyn i’r person ifanc a yw’n teimlo’n ddiogel, ac os nad ydyw, beth yw ei ofnau
a’i bryderon;

W dweud pa gamau y gellir eu cymryd i roi sylw i’'w bryderon;
M rhoi ystyriaeth briodol i gyfrinachedd, gan fod yn onest am gyfyngiadau; a

W bod yn ymwybodol y gall gwisgo iwnifform/cario offer heddlu ymddangos yn fygythiol
i bobl ifanc, a dangos i bawb bod problem o bosib.

(Bartlett, 2016; Beckett et al. 2015; Cossar et al. 2013; Drew, 2016; Gilligan, 2016;
Arolygiaeth Cwnstabliaeth Ei Mawrhydi, 2015, 2016; Myers a Carmi, 2016).

1 Person ifanc C; Beckett a Warrington, 2015



Gallai rhwystrau eraill rhag datgelu gynnwys syniadau am wrywdod (beth mae’n ei olygu i fod
yn fachgen neu’n ddyn ifanc), cadw at y cod ‘anrhydedd’ a throseddau blaenorol (Beckett et al.
2015; Brayley et al. 2014; Sharp, 2015).

Tarfu ar droseddwyr

Mae holl dystiolaeth yr ymchwil hyd yma yn dangos bod y mwyafrif o droseddwyr yn ddynion;
lleiafrif sy’n fenywod. Gall oedolion a/neu gyfoedion gamfanteisio ar bobl ifanc. Gellir sicrhau
nad yw drwgweithredwyr yn rhan o fywydau plant a phobl ifanc benodol mewn gwahanol ffyrdd
(Nelson, 2016).

Mae modd cynllunio gweithgareddau tarfu ar sail y canlynol: ‘proffiliau problemus’ wedi’u creu
gan ddadansoddwyr yr heddlu; cysylltu gwybodaeth ar draws asiantaethau a sefydliadau sy’n
gweithio gyda phobil ifanc (er enghraifft, clinigau iechyd rhyw, cartrefi gofal preswyl, grwpiau
ieuenctid ac ysgolion); a defnyddio’r cyfryngau cymdeithasol i adnabod rhwydweithiau o
ddioddefwyr a chamdrinwyr (Berelowitz et al. 2013). Mae’r heddlu’n gallu defnyddio amrywiaeth
0 adnoddau ymyrryd i darfu ar achosion o gamfanteisio’n rhywiol ar blant, gan gynnwys
mesurau sifil os nad oes digon o dystiolaeth ar gyfer erlyniad troseddol [appendix in new
statutory guidance]. Gall pobl ifanc gael eu symud o amgylch gwahanol lefydd yn'y DU drwy
fasnachu mewnol (Brayley a Cockbain, 2014). Felly mae’n bosib y bydd canllawiau ar sut i
ymateb i fasnachu drwy’r Mecanwaith Cyfeirio Cenedlaethol hefyd yn berthnasol [hyperddolen
at NRM, canllawiau ar fasnachu pobl].

Dylai tarfu gynnwys ystyried y cyd-destunau sy’n galluogi camfanteiswyr i weithredu. Gall
gweithgareddau plismona mwy diogel yn y gymdogaeth gynnwys gweithio gyda gwasanaethau
brys eraill, wardeiniaid parciau’r awdurdod lleol a glanhawyr stryd, yn ogystal & gyrwyr tacsi,
gwestai, siopau bwyd cyflym, canolfannau siopa, staff drws a phorthorion yn yr economi

nos (Arolygiaeth Cwnstabliaeth Ei Mawrhydi, 2016; D’Arcy a Thomas, 2016; Firmin, 2016). Y
bwriad yma yw gwahodd y bobl hyn i fod yn ‘llygaid a chlustiau’ lleol, i fod yn rhan o’r gwaith

o ddatblygu rhwydwaith cymunedol gwarchodol fel Operation Makesafe [dolen yma] (Nelson,
2016; Firmin, 2016).

Ymchwilio i achosion o gamfanteisio’n rhywiol ar blant

Mae pobl ifanc sydd wedi dioddef yn sgil camfanteisio rhywiol yn debygol o fod wedi cael
profiad o sawl math o gamdriniaeth (emosiynol, seicolegol, rhywiol a chorfforol yn aml iawn)
ac o golli fiydd mewn pobl, gan ei gwneud yn eithriadol 0 anodd iddynt siarad am yr hyn sy’n
digwydd. Efallai fod hyn yn rhannol oherwydd eu bod yn ofni’r canlyniadau, teyrngarwch at 'y
camfanteiswyr neu’r ofn na fydd neb yn eu credu a/neu y byddant yn cael eu beio (Beckett a
Warrington, 2015; Gilligan, 2016; Hughes a Thomas, 2016). Mae teimlo pryder, euogrwydd a
chywilydd yn elfennau grymus sy’n rhwystro pobl ifanc rhag siarad.

Os yw plentyn neu berson ifanc yn amharod i fod yn dyst, bydd camau tarfu ac erlyn lle nad oes
dioddefwr yn elwa o wybodaeth leol werthfawr, yn ogystal & chyfweliadau ar 6l dychwelyd adref a
gwybodaeth gan rieni, aelodau’r teulu, ffrindiau, gofalwyr ac asiantaethau eraill sydd & chysylltiad
a’r plentyn. Gallai hyn gynnwys: enwau — gan gynnwys llysenwau, cyfeiriadau, mannau lle mae
hyn yn digwydd, rhifau ffonau symudol, rhifau ceir a gwybodaeth am rél busnesau lleol (Hughes a
Thomas, 2016; Drew, 2016; Arolygiaeth Cwnstabliaeth Ei Mawrhydi, 2016; Myers a Carmi, 2016;
Nelson, 2016; Palmer a Jenkins, 2014; Pona, 2016). Mae gwerthfawrogi’r wybodaeth a roddir

gan bobl ifanc a chydnabod pa mor anodd ydyw iddynt adrodd eu stori hefyd yn datblygu parch
a gofal. Gan ystyried yr amser y gall gymryd i achos fynd drwy’r system cyfiawnder troseddol,
mae’n bwysig bod yr heddlu’n deall canllawiau Gwasanaeth Erlyn y Goron ar fynediad at gwnsela
cyn treial [dolen yma](Beckett a Warrington, 2015).

Gall ymwneud &’r system cyfiawnder troseddol fod yn gadarnhaol ac yn negyddol i blant a
phobl ifanc sydd wedi dioddef yn sgil camfanteisio rhywiol (Hickle, 2016). Er enghraifft, gall
prosesau ymchwilio beri gofid a chreu anawsterau mewn perthnasoedd gyda theulu a ffrindiau
ac ym myd addysg. Efallai fod pobl ifanc yn poeni am eu diogelwch corfforol ac emosiynol
(Beckett a Warrington, 2015). Rhaid rhoi sylw i risgiau posib i’'r plentyn, a monitro’r risgiau
hyn (Bartlett, 2016). | wneud y sefyllfa’n fwy cadarnhaol, dylech gynnig gwybodaeth glir am

eu hawliau; esboniwch beth sy’n mynd i ddigwydd; a rhowch gyfle pryd bynnag y gallwch chi
i bobl ifanc gael dewis a rheolaeth (Allnock, 2015; Beckett et al. 2015; Beckett a Warrington,
2015; Cossar et al. 2013).

“Mae ymchwiliadau ac ati yn gwneud i ni deimlo nad oes gennym reolaeth
dros bethau, ac rydym yn ymateb yn emosiynol i hynny drwy gerdded

i ffwrdd gan ein bod wedi teimlo fel yna o’r blaen, a doedden ni ddim

yn ei hoffi”

Bydd cydweithio & Gwasanaeth Erlyn y Goron yn gynnar i ddatblygu’r achos yn arwain at
benderfyniadau cyflymach am gyhuddiadau ac yn lleihau pryder a thawedogrwydd y bobl ifanc
wrth ymwneud &’r system cyfiawnder troseddol (Beckett a Warrington, 2015).

Gweithio gyda gwasanaethau eraill

“Cefais brofiad da gyda’r heddlu, fe wnaethon nhw helpu llawer iawn arna
i a fyddwn i ddim wedi gallu gofyn am brofiad gwell...fe wnaethon nhw

fy helpu i, a fy rhoi mewn cysylltiad & gweithiwr prosiect arbenigol yn'y
sector gwirfoddol, felly roeddwn i’n cael cefnogaeth. Roedden nhw’n
rhoi’r wybodaeth ddiweddaraf i mi am bopeth oedd yn digwydd.”:

Mae camfanteisio rhywiol yn broses, ac mae galluogi pobl ifanc i ddod o hyd i ffordd allan yn
debyg i gefnogi unigolion sydd wedi dioddef trais domestig. Dim ond cymorth dwys fydd yn rhoi
i bobl ifanc yr ymdeimlad o ddiogelwch sydd ei angen arnynt i wrthbwyso ‘tynfa’ camfanteiswyr
(Coy, 2009; Gilligan, 2016; Shuker, 2013). Mae mynd ati’n rhagweithiol i roi plant a phobl ifanc
mewn cysylltiad & gwasanaethau cymorth arbenigol, fel y mae’r dyfyniad uchod yn ei nodi, yn
hanfodol (Beckett et al. 2015; Cossar et al. 2013; Arolygiaeth Cwnstabliaeth Ei Mawrhydi, 2015,
2016; Myers a Carmi, 2016).

Mae gwaith aml-asiantaeth effeithiol (er enghraifft, drwy gyfarfodydd Plant sydd ar Goll a
Chamfanteisio ar Blant a Chanolfannau Diogelu Aml-asiantaeth) yn helpu’r heddlu i wneud yn
siwr bod anghenion cymorth pobl ifanc yn cael eu diwallu. Yn ogystal & gwella canlyniadau i bobl
ifanc, mae hyn hefyd yn gwella canlyniadau ar gyfer cyfiawnder troseddol (Allnock, 2015; Beckett
a Warrington, 2015; Goddard et al., 2015; Llywodraeth Ei Mawrhydi, 2015; Y Weinyddiaeth
Cyfiawnder, 2011).

Nid yw pobl yn sylweddoli’n aml iawn y gall drwgweithredwyr fygwth aelodau’r teulu hefyd ac
ymosod a chodi ofn arnynt (Gibbons, 2014). Gall gweithwyr proffesiynol hefyd gamgymryd bod

2 Dyfynnir yn Drew, 2016
3 Merch 15 oed, dyfynnir yn Beckett et al. 2015

rhieni’n fodlon neu’n gallu amddiffyn eu plant rhag camfanteisio (Smeaton, 2013). Felly mae
cynnwys rhieni yn ymateb yr heddlu yn bwysig, ond dim ond os yw hynny’n ddiogel (D’Arcy et
al, 2015; Gibbons, 2014), oherwydd mae’n bosib y bydd rhai rhieni’n rhan o’r camfanteisio neu’r
cam-drin (Itzin, 2001). Yn ogystal, efallai y bydd rhai pobl ifanc sy’n dioddef yn sgil camfanteisio
rhywiol yn delio & chyd-destun teuluol a chymunedol ar yr un pryd, a gallai’r ffaith bod rhywun yn
gwybod am gamdriniaeth arwain at risg o fathau eraill o niwed, gan gynnwys priodas dan orfod
a thrais ar sail ‘anrhydedd’ (Sharp-Jeffs, 2016). Dylid edrych ar hyn, gan gyfeirio at arweiniad
statudol ar briodasau dan orfod, a thrafod y mater & sefydliad arbenigol.

Atal camfanteisio’n rhywiol ar blant a chanfod achosion
yn gynnar

Mae mwy o gam-drin a chamfanteisio’n rhywiol ar blant yn digwydd na’r hyn a gofnodir yn
ystadegau swyddogol yr heddlu, a hynny oherwydd lefelau isel o ddatgelu a cholli cyfleoedd

i ganfod achosion yn gynnar (Beckett a Warrington, 2015). Dylai’r heddlu gymryd bod
camfanteisio’n rhywiol ar blant yn broblem genedlaethol a mynd ati’n rhagweithiol ac yn ddeallus
i adnabod dioddefwyr a drwgweithredwyr ac atal camdriniaeth yn eu hardal leol ac ar draws
ffiniau heddluoedd (Arolygiaeth Cwnstabliaeth Ei Mawrhydi, 2016; Myers a Carmi, 2016).

Mae pob cyfle i ryngweithio & phlentyn neu berson ifanc yn gyfle i ymgysylitu, i wrando, i siarad
ac i gasglu gwybodaeth, a gallai hynny fod yn hanfodol ar gyfer ymyrryd yn gynnar (Waddell

a Molloy, 2015). Gall rhannu gwybodaeth gydag asiantaethau partner helpu i weld beth sy’n
digwydd ac i wneud yn siwr bod cymorth priodol yn cael ei gynnig. Gall hyn wella’r canlyniadau
i bobl ifanc yn fawr iawn, a’u hatal rhag cael eu caethiwo (ymhellach) (Waddell a Molloy, 2015).
Fodd bynnag, nid yw rhannu gwybodaeth ynddo’i hun yn ymyriad, ac mae’n rhaid cydbwyso
hyn & phryder am natur benderfynol y person ifanc — yn y tymor byr o leiaf.

Gall gweithgareddau atal gynnwys codi ymwybyddiaeth o gamfanteisio’n rhywiol ar blant,
cydsynio a pherthnasoedd nad ydynt yn gamdriniol, drwy gyfrwng rhaglenni mewn ysgolion

a gyflwynir gan arbenigwyr. Bydd camau o’r fath yn galluogi plant i sylwi ar y pethau y gall
camfanteiswyr eu gwneud, gan gynnwys gofyn am luniau o natur rywiol [canllawiau ar secstio]
(Coleg Plismona, 2016). Mae’r gwaith y mae’r heddlu’n ei wneud mewn ysgolion yn helpu i
ddatblygu perthnasoedd cadarnhaol rhwng yr heddlu a phlant fel bod ganddynt fwy o hyder |
rhoi gwybod am bryderon.



http://www.college.police.uk/News/College-news/Documents/Police_action_in_response_to_sexting_-_briefing_%28003%29.pdf

